Súðavíkurhreppur 

Fundargerð

45. fundur sveitarstjórnar kjörtímabilið 2002-2006
Árið 2004, miðvikudaginn, 27. október kl. 16.00 hófst 45. fundur í sveitarstjórn Súðavíkurhrepps í fundarsal Álftavers að Grundarstræti 3.
Mætt voru: Jón Grétar Kristjánsson oddviti, Barði Ingibjartsson, Valgeir Scott, Albert Heiðarsson, Sigurdís Samúelsdóttir og Ómar Már Jónsson, sveitarstjóri sem ritaði fundinn.
Oddviti setti fundinn, bauð fundarmenn velkomna og óskaði eftir athugasemdum við fundarboð. 
Engar athugasemdir gerðar við fundarboð.
Oddviti kom með dagskrárbreytingatillögu, um að fundargerð 7. fundar bygginganefndar verði dagskrárliður nr. 3 og aðrir liðir færðust aftar sem því nemur.

Samþykkt samhljóða.

Dagskrá:
1. Fundargerð 14. fundar félagsmálanefndar, 25.10.04

2. Fundargerð 8. fundar hafnarstjórnar, 05.10.04

3. Fundargerð 7. fundar bygginganefndar, 27.10.04

4. Fundargerðir 36, 37 og 38 funda sameiginlegrar barnaverndarnefndar 

5. Drög að nýjum reglum um fjárhagsaðstoð í Súðavíkurhreppi, seinni umræða

6. Drög að nýjum reglum um félagslega heimaþjónustu í Súðavíkurhreppi, seinni umræða

7. Tilboð er bárust í smíði einbýlishúsa við Holtagötu 8 og 12

8. Samstarf sveitarfélaga á Vestfjörðum í menningarmálum, bréf 07.10.04 frá Fjórðungssambandi Vestfirðinga

9. Verkfallsmál 

10. Bréf Yordan Slavov og Kristjáns B. Karlssonar, 22.10.04 er varðar fjárbúskap í ytri byggð Súðavíkur

11. Ritun byggða- og atvinnusögu fyrrum Súðavíkurhrepps, áður á dagskrá á 42. fundi sveitarstjórnar

12. Afrit af undirskriftalista íbúa og aðstandenda atvinnufyrirtækja við Ísafjarðardjúp til Símans vegna ISDN nettenginga 

13. Tillögur sameininganefndar um breytingar á sveitarfélagaskipan, bréf frá Félagsmálaráðuneytinu  

14. Skýrsla sveitarstjóra
Lagt fram

15. Bréf Fjórðungssamband Vestfirðinga 05.10.04 vegna niðurgreiðslu húshitunarkostnaðar

16. Niðurstöður rannsóknar meðal ferðamanna á norðanverðum Vestfjörðum

17. Uppgjör á staðgreiðslu til sveitarfélaga eftir álagninu útsvars 2004 v/tekna 2003

18. Hækkun hámarkslána Íbúðalánasjóðs bréf frá félagsmálaráðuneytinu, 12.10.04

19. Bréf frá Menntamálaráðuneytinu, 13.10.04 vegna leikskólans í Súðavík. 

20. Bréf frá félagsmálaráðuneytinu, vegna jöfnunar á tekjutapi sveitarfélaga vegna lækkunar tekna af fasteignaskatti v. 2004 

21. Vextir af lánum af eigin fé sjóðsins. Bréf 28.09.04 frá Lánasjóði sveitarfélaga

22. Fundargerð 7. fundar bygginganefndar byggðasafns Vestfjarða, 13.10.04

23. Bréf Teiknistofunnar Eikar ehf, 01.10.04. Kynning á fyrirtækinu

___________________________________________________________
1. Fundargerð 14. fundar félagsmálanefndar, 25.10.04
Fundargerðin er í 1 lið.
Fundargerð samþykkt samhljóða.

2. Fundargerð 8. fundar hafnarstjórnar, 05.10.04
Fundargerðin er í 8 liðum.
Fundargerð samþykkt samhljóða.

3. Fundargerð 7. fundar bygginganefndar, 27.10.04

Fundargerðin er í 3 liðum.

Fundargerð samþykkt samhljóða.

4. Fundargerðir 36, 37 og 38 funda sameiginlegrar barnaverndarnefndar 

Fundargerðir lagðar fram til kynningar.
5. Drög að nýjum reglum um fjárhagsaðstoð í Súðavíkurhreppi, seinni umræða

Drög að reglum um fjárhagsaðstoð í Súðavíkurhreppi samþykkt samhljóða.
6. Drög að nýjum reglum um félagslega heimaþjónustu í Súðavíkurhreppi, seinni umræða

Drög að nýjum reglum um félagslega heimaþjónustu í Súðavíkurhreppi samþykkt samhljóða.
7. Tilboð er bárust í smíði einbýlishúsa við Holtagötu 8 og 12

Þrír aðilar gerðu tilboð í byggingu húsa við Holtagötu 8 og 12.
1. Ágúst og Flosi ehf.

kr. 52.956.896.

2. Vestfirskir verktakar ehf

kr. 54.061.928

3. Eldafl ehf. 


kr. 45.629.442

Kostnaðaráætlun unnin af Tækniþjónustu Vestfjarða hljóðar upp á kr. 54.674.380.
Tillaga kom fram um að hafna öllum tilboðum í byggingu húsa við Holtagötu 8 og 12.
Samþykkt samhljóða.

8. Samstarf sveitarfélaga á Vestfjörðum í menningarmálum, bréf 07.10.04 frá Fjórðungssambandi Vestfirðinga
Sveitarstjórn gerir ekki athugasemd við framkomnar athugasemdir frá Ísafjarðarbæ og Reykhólahreppi.
9. Verkfallsmál 

Lagt fram til kynningar  
a. Svar Verkfallsstjórnar K.Í, dags. 19.10.04 vegna fyrirspurnar um afnot íþróttahúss undir gæslu grunnskólabarna.

b. Álit lögfræðings Súðavíkurhrepps dags. 26.10.04 um svar Verkfallsstjórnar K.Í.

c. Fjölgun stöðugilda við grunnskóla, uppl. frá Sambandi ísl. sveitarfélaga.

10. Bréf Yordan Slavov og Kristjáns B. Karlssonar, 22.10.04 er varðar fjárbúskap í ytri byggð Súðavíkur

Sveitarstjórn tekur jákvætt í erindið og er sveitarstjóra falið að óska eftir frekari upplýsingum með umsókninni samkvæmt samþykkt um búfjárhald í Súðavíkurhreppi.
11. Ritun byggða- og atvinnusögu fyrrum Súðavíkurhrepps, áður á dagskrá á 42. fundi sveitarstjórnar

Lagt fram bréf frá félagi Álft- og Seyðfirðinga vestra þar sem fram kemur að Egill Heiðar Gíslason, Guðrún Friðriksdóttir og Sigurborg Kristjánsdóttir hafa verið tilnefnd af hálfu félagins til starfa í áhugamannafélagi um ritun sögu um fyrrum Súðavíkurhrepps, samkvæmt samþykkt sem gerð var á 42. fundi sveitarstjórnar um að áhugamannafélagið verði skipað þremur aðalmönnum tilnefndum af Súðavíkurhrepp og tveimur úr félagi Álft- og Seyðfirðinga vestra.  
Tillaga kom fram um að Barði Ingibjartsson, Jón Ragnarsson og Sigurdís Samúelsdóttir verði aðalmenn og Salbjörg Þorbergsdóttir til vara f.h. Súðavíkurhrepps.

Sveitarstjóra falið að boða til fyrsta fundar í fyrirhuguðu félagi.

Samþykkt samhljóða.
12. Afrit af undirskriftalista íbúa og aðstandenda atvinnufyrirtækja við Ísafjarðardjúp til Símans vegna ISDN nettenginga 

Í tilkynningu með undirskriftalistanum er tekið fram mikilvægi þess að úrbætur verði gerðar á Internettengingum við Ísafjarðardjúp og að íbúar hafi verulegar áhyggjur af fyrirsjáanlegri byggðaröskun af þessum völdum, en mörg lögbýli hafi aðeins aðgang að stopulu upphringisambandi sem sé yfirleitt undir 10.000 b/s.
Samkvæmt upplýsingum frá Símanum eru sjötíu bæir sem ekki njóta viðunandi nettengisambands á landinu. Þar af eru fjörutíu og fimm á Vestfjörðum.  

Sveitarstjórn Súðavíkurhrepps tekur undir áhyggjur íbúa og aðstandenda atvinnufyrirtækja við Ísafjarðardjúp og beinir því til Símans að gerð verði kostnaðaráætlun yfir það að koma ofangreindum bæjum á Vestfjörðum í viðunandi nettengisamband og í framhaldi verði tryggt fjármagn til að ráðist í úrbætur.
Samþykkt samhljóða.
Greinagerð

Samkvæmt 19. gr. laga um fjarskipti nr 81/2003 eiga allir notendur rétt á alþjónustu, óháð staðsetningu sem ríkið á að tryggja. Sú kvöð felur í sér m.a. að allir landsmenn eigi að hafa tryggt minnst 128 kb. netsamband. 

Telji Síminn að sú alþjónusta sem því er gert skylt að veita sé óhagkvæm eða sé óarðbær getur Síminn samkvæmt 21. gr. sömu laga vegna byggðasjónarmiða sótt um að því verði með fjárframlögum tryggt eðlilegt endurgjald fyrir þá starfsemi sem um ræðir.  
Um er að ræða byggðamál sem brýnt er að ráðast í hið fyrsta.  

13. Tillögur sameininganefndar um breytingar á sveitarfélagaskipan, bréf frá Félagsmálaráðuneytinu  

Lagt fram til kynningar.

Um er að ræða tillögur og greinagerð um breytta skipan sveitarfélaga frá verkefnisstjórn um eflingu sveitarstjórnarstigsins og nefnd um sameiningu sveitarfélaga.
14. Skýrsla sveitarstjóra

Lögð fram til kynningar
Lagt fram

15. Bréf Fjórðungssamband Vestfirðinga 05.10.04 vegna niðurgreiðslu húshitunarkostnaðar

Bréf lagt fram til kynningar.  
Með bréfinu er yfirlit yfir þær breytingar sem gerðar hafa verið á lögum nr. 78/2002 um niðurgreiðslu á húshitunarkostnaði til sveitarfélaga sem skilgreind eru á köldum svæðum. 
16. Niðurstöður rannsóknar meðal ferðamanna á norðanverðum Vestfjörðum
Lagt fram til kynningar. 

Könnunin var unnin sumrin 2003 og 2004.  
17. Uppgjör á staðgreiðslu til sveitarfélaga eftir álagninu útsvars 2004 v/tekna 2003
Lagt fram til kynningar. 

Í uppgjörinu kemur fram áætluð heildarútgjöld séu 813.831.782 og að útreiknað áætlað tekjujöfnunarframlag til Súðavíkurhrepps sé kr. 0. 
18. Hækkun hámarkslána Íbúðalánasjóðs bréf frá félagsmálaráðuneytinu, 12.10.04
Lagt fram til kynningar. 

Í bréfinu er tilkynnt um hækkun hámarkslána Íbúðalánsjóðs vegna kaupa á notuðum íbúðum, sem fari úr 9,2 milljónum króna og vegna nýbygginga úr 9,7 milljónum króna í 11,5 milljónir króna. Jafnframt er kveðið á um að almennt lán að viðbættu viðbótarláni geti að hámarki numið 13,0 milljónum króna. 
19. Bréf frá Menntamálaráðuneytinu, 13.10.04 vegna leikskólans í Súðavík

Lagt fram til kynningar.

Í bréfinu kemur fram að samkvæmt upplýsingum frá Hagstofu Íslands er Leikskólinn í Súðavík án menntaðs leikskólastarfsmanns og er óskað eftir að Súðavíkurhreppur leiti allra leiða til þess að ráðinn verði faglærður leikskólakennari við Leikskólann.
20. Bréf frá félagsmálaráðuneytinu, vegna jöfnunar á tekjutapi sveitarfélaga vegna lækkunar tekna af fasteignaskatti v. 2004 
Lagt fram til kynningar.

Með bréfinu fylgir yfirlit yfir greiðslur framlaga vegna fasteignaskattsjöfnunar árið 2004 og að endanlegt framlag til Súðavíkurhrepps vegna ársins 2004 er kr. 10,2 mill.kr.
21. Vextir af lánum af eigin fé sjóðsins. Bréf 28.09.04 frá Lánasjóði sveitarfélaga

Lagt fram til kynningar.

Í bréfinu er tilkynnt að vextir af lánum af eigin fé sjóðsins lækki úr 4,5% í 4,0% frá         1. október 2004.
22. Fundargerð 7. fundar bygginganefndar byggðasafns Vestfjarða, 13.10.04
Lagt fram til kynningar.
23. Bréf Teiknistofunnar Eikar ehf, 01.10.04.  Kynning á fyrirtækinu

Lagt fram til kynningar.
_______________________________________________
Fundargerð upplesin. Oddviti óskaði eftir athugasemdum við fundargerð.  Engar athugasemdir gerðar. Fundargerð samþykkt, fundi slitið kl. 20:45. 

Sign:
Jón Grétar Kristjánsson
Valgeir Scott 
Sigurdís Samúelsdóttir
Albert Heiðarsson
Ómar Már Jónsson, sveitarstjóri
PAGE  
4

